
Útdráttur 

 

Í sögulegu tilliti hafa karlmenn jafnan gegnt valdastöðum meðan tiltölulega skammt 

er síðan konur fóru að gegna sömu stöðum. Þar af leiðandi vaknar sú spurning hvort 

að það form sem við tengjum við vald, traust og ábyrgð, eigi við um karlmannlegt 

útlit? Er þá kvenleiki og kynþokki fullkomlega bannaður? Eru gerðar meiri og ríkari 

kröfur til kvenna þegar að það kemur að útliti og umhirðu?  

Í ritgerðinni er litið yfir sögu kvenna í stjórnmálum og litið er á þær breyttu áherslur 

sama hafa orðið. Með aukna kynjahlutfalli á atvinnumarkaðnum hefur orðið breytting 

á klæðaburði kvenna. Þær finna sig ekki lengur knúnar til þess að blandast í fyrrum 

karllæg umhverfi en með viss frjáleika skapast aukin áhætta á því stíga feilspor og 

erfitt er að vita hvað telst vera viðeigandi og hvað ekki. 

Inngangur 

 

Íslendingar hafa ætíð státað sig á því að standa framarlega í jafnréttismálum, hvort 

sem það tengist kyni, kynfgervi eða kynhneigð. Við áttum fyrsta kvenforsetann, 

Vigdísi Finnbogadóttur, fyrsta opinberlega samkynhneigða forsætisráðherrann, 

Jóhönnu Sigurðardóttur og í forsetakosningunum árið 2012, bauð fimm barna móðir, 

Þóra Arnórsdóttir sig fram með það sjötta á leiðinni. Allt virðist vera að færast í rétt 

horf, launamunur kynjanna fer minnkandi með hverju ári og fleiri konur eru nú í 

valda- og stjórnunarstöðum en áður hefur verið.  

 Mér, sem og fjölmörgum öðrum,  var því brugðið að sjá niðurstöður 

skoðunarkönnunar  þar sem unglingar í 10. bekk voru spurðir hvort þeir treystu 

konum eða körlum betur til að halda um stjórnartauma landsins.  Í könnuninni sögðust 

63% stráka treysta karlmönnum betur en konum til þess að sinna starfi 

hæstaréttardómara og 81% stelpna sögðu að kynin væru jafnhæf til þess að sinna 

þessu starfi. Tæplega helmingur drengjanna eða um 48%, sögðu að karlmenn væru 

hæfari til þess að stjórna fyrirtækjum.1 Almennt má gera því skóna að konur og karlar 

hafi lokið þeirri menntun sem nauðsynleg er að sinna þessum störfum og þau hafi 

svipaða starfsreynslu ef ekki þá sömu. Ef báðir aðilar eru jafnhæfir á blaði, hvers 

vegna ætti kyn að skipta máli og út frá hverju er þessi skoðun mynduð? Almennt má 

gera ráð fyrir því að þeir unglingar  sem telja konur minna hæfar til að gegna 

valdastöðum í samfélaginu velti sér lítið uppúr íslenskri pólitík og viti að jafnaði 

hvorki mikið um þá sem eru í valda- eða áhrifastöðum né hafi í raun áhuga á því. 

Spurninguna sem vaknaði hjá mér vegna framangreindrar könnunar má því þrengja 

þannig:  hvað hefur valdið því að svo stór hluti unglinga telur að konur séu minna 

hæfar til þess að gegna framangreindum stöðum í íslensku samfélagi? 

 Fyrstu kynni eru afar mikilvæg, maðurinn er gagnrýnin vera og á það til að 

mynda sér skoðanir án þess að vita nokkuð um manneskjuna, fólk rýnir í talandann, 

hvernig einstaklingurinn ber sig, málróminn og síðast en ekki síst í útlit eða ímynd 

viðkomandi. Fatnaður eða búningur hefur ætíð spilað stóran sess í samskiptum fólks, 

hann gefur til kynna hvaða félagslega stöðu einstaklingur hefur, hvaða áhugamál hún 

stundar, hvort standi ógn af viðkomandi og svona mætti lengi telja. Fatnaður er einn 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Una	  Sighvatsdóttir,	  „Telja	  karla	  betri	  dómara	  og	  ráðherra“,	  Morgunblaðið,	  27.	  október	  2012,	  
sótt	  16.	  desember	  2012,	  
http://www.mbl.is/frettir/innlent/2012/10/27/telja_karla_betri_domara_og_radherra/	  

af þeim þáttum sem við metum fólk eftir og er eitt sýnilegasta form neysluhyggju, því 

gegnir hann mikilvægu hlutverki í samfélagslegri mótun sjálfsmyndar.2	  

Í sögulegu tilliti hafa karlmenn jafnan gegnt valdastöðum meðan tiltölulega skammt 

er síðan konur fóru að gegna sömu stöðum. Þar af leiðandi vaknar sú spurning hvort 

að það form sem við tengjum við vald, traust og ábyrgð, eigi við um karlmannlegt 

útlit? Er þá kvenleiki og kynþokki fullkomlega bannaður? Eru gerðar meiri og ríkari 

kröfur til kvenna þegar að það kemur að útliti og umhirðu? 

 Til þess að svara þessum spurningum verður litið yfir sögu kvenna í 

stórnmálum og rannsakað hvaða breytingar sem hafa átt sér stað, rýnt verður í 

klæðaval stjórnmálamanna, þar sem athugað verður bæði hvaða form og liti sem þær 

hafa tileinkað sér og hvort að þær finni þörf til þess að klæða sig upp í valdið með því 

að gera ímynd sína karllægari.  

 

Sögulegt yfirlit yfir konur í valdastöðum 

 

Saga kvenna í stjórnmálum á Íslandi er stutt.  Konur fengu kosningarétt til 

sveitastjórna til jafns við karla árin 1907-1908. Á þeim tíma var boðinn fram sérstakur 

kvennalisti til setu í bæjarstjórn Reykjavíkur sem  naut góðs fylgis og náðu allar fjórar 

konurnar af listanum kjöri  til bæjarstjórnar. Þetta voru þær Bríet Bjarnhéðinsdóttir, 

Guðrún Björnsdóttir, Katrín Magnúsdóttir og Þórunn Jónassen.3 Íslenskar konur fengu 

svo loks kosningarrétt til Alþingis þann 19 júní 1915 með yfirlýsingu frá konungi,  en 

þó var kosningaréttur fyrst bundinn því skilyrði að kona skyldi hafa náð fjörutíu ára 

aldri en skilyrðið var fellt niður  árið 1920. Árið 1922, komst Ingibjörg H. Bjarnason 

(skólastýra Kvennaskólans), fyrst allra íslenskra kvenna inn á Alþingi sem fulltrúi 

hins ópólitíska kvennalista og sat hún á Alþingi til ársins 1930. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	  Diane	   Crane,	   Fashion	   and	   it´s	   social	   agendas:	   Class,	   gender,	   and	   indentity	   in	   clothing,	   	   The	  
University	   of	   Chicago	   Press,	   Chicago,	   2000,	   bls.	   1.	   „Clothing, as one of the most visible forms of 
consumption, performs a major role in the social construction of identidy.“ 
3	  Ártöl	  og	  áfangar,	  Kvennasögusafn	  Íslands,	  sótt	  30.	  desember	  2012,	  
http://kvennasogusafn.is/index.php?page=artoel-‐og-‐afangar	  

mynd 1: Ingibjörg H. Bjarnason 

Næsta stóra skrefið varð árið 1957 þegar Hulda Jakobsdóttir tekur við starfi 

bæjarstjóra í Kópavogi og var þar með fyrsta konan sem gegndi því starfi.  Tveimur 

árum síðar árið 1959 varð Auður Auðuns fyrst kvenna borgarstjóri og svo rúmum tíu 

árum seinna 1970 varð hún fyrsta konan sem gegndi ráðherraembætti.4 Einum áratug 

seinna var brotið blað í sögu jafnréttis þegar Vigdís Finnbogadóttir var fyrst kvenna 

kjörin forseti Íslands og fönguðu þessi tíðindi athygli heimspressunnar, þar sem 

Vigdís var ekki einungis fyrsti íslenski kvenforsetinn heldur fyrsta konan sem kjörin 

var þjóðarleiðtogi í lýðræðislegum kosningum í heiminum. Það þótti undur og 

stórmerki þegar Vigdís bauð sig fram, þar sem hún átti sér enga pólitíska forsögu, var 

einhleyp og einstæð móðir og ofan á það allt var hún kona. Vigdís var afar smeyk við 

að bjóða sig fram vegna alls þess mótlætis sem hún kynni að mæta frá fjölmiðlum. 

Sem dæmi má nefna var hún margsinnis í kosningabaráttunni kölluð 

„puntdúkkuforseti“.5 Vigdís er þekkt fyrir smekklegt útlit og talið er að hún hafi nýtt 

útlit sitt, til þess að skera sig frá hinum þremur frambjóðendunum.Vigdís klæddist 

yfirleitt ljósum tónum þegar hún kom fram opinberlega í kosningabaráttunni og var 

klæðnaður hennar þar með algjör andstæða dökkra jakkafata karlkyns 

frambjóðendanna eins og kemur fram í ævisögu hennar: „ ... sérstaða hennar er 

undirstrikuð með ljósum klæðnaði.“6 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
4	  Helga	  Guðrún	  Jónasdóttir,	  „Stjórnmálaþáttaka	  kvenna“,	  Alþingi,	  8.	  júlí	  2012,	  sótt	  15.	  desember,	  
http://www.althingi.is/pdf/HGJ%20_hatidarraeda_2012.pdf	  
5	  Páll	  Ívarsson,	  Vigdís:	  Kona	  verður	  forseti,	  JPV	  ÚTGÁFA,	  Reykjavík,	  2009,	  bls.	  299	  
6	  Páll	  Ívarsson,	  Vigdís:	  Kona	  verður	  forseti,	  bls.	  311	  

Mynd 2: Vigdís Finnbogadóttir ásamt mótframbjóðendum sínum, Guðlaugi Þorvaldssyni, Pétri J. 

Thorsteinssyni og Alberti Guðmundssyni 

 

Eftir að sigur var í höfn eftir stranga kosningabaráttu fann Vigdís fyrir því að öll augu 

beindust að henni og  fylgst var með hverju spori hennar og þurfti hún því að eyða 

meiri tíma í að ákveða í  hverju hún ætti að vera. Mikil leit var gerð að rétta kjólnum 

fyrir fyrstu innsetningu hennar í embætti forseta enda hennar fyrsta opinbera 

framkoma og kæmi til með að segja mikið til um það sem koma skyldi, eins og Vigdís 

segir sjálf frá í endurminningum sínum: 

„Þar dugði ekki hvaða dula sem var. Það varð að vera eitthvað alveg sérstakt. Þó 
ég eigi afar fallegan skautbúning, þá það kom ekki til greina að klæðast honum. 
Ég vildi ekki vera fjallkonan. ... Ég vildi vera ljósklædd en hvítt gekk ekki, ég var 
ekki brúður.“7 
 

Eftir mikla leit fannst loks efni í réttum lit, valið var túrkisblátt. Á meðfylgjandi mynd 

sem tekin var við embættistökuna, sést Vigdís ganga frá Alþingi yfir í Dómkirkjuna. 

Valið hefur greinilega verið rétt, enda stendur Vigdís út úr umhverfinu, bæði 

einkennisklæddu lögreglunni og einnig öðrum ráherrum. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7	  Páll	  Ívarsson,	  Vigdís:	  Kona	  verður	  forseti,	  bls.	  321	  

Mynd 3: Vigdís á leið frá Alþingi til Dómkirkju við embættistökuna. 

 

Margaret Thatcher, fyrrum forsætisráðherra Bretlands, var einnig mjög meðvituð um 

hversu mikilvæg ímyndin væri og aðlagaði hún hana í upphafi því hlutverki sem hún 

var að taka að sér í stjórnmálum: 

 „The hair was wrong, too suburban; it was restyled. The clothes were 

wrong, too fussy; they were replaced. The voice was wrong, too shrill; it 

was lowered in pitch through lessons from an expert in breathing. With 

singular dedication, Thatcher made herself into "Maggie", the leader who 

is remembered, and she did so knowing full well that she was not born to 

it, that it did not come naturally or easily.“8 

Margaret var af gamla skólanum og klæðaburður hennar var afar íhaldssamur, hún 

klæddist nær eingöngu bláum drögtum, en aldrei buxum.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
8	  Anneke	  Ribberink,	  „Gender	  politics	  with	  Margaret	  Thatcher:	  Vulnerability	  and	  toughness“,	  
Gender	  Forum,	  2010,	  sótt	  3.	  desember	  2012.	  http://www.genderforum.org/issues/de-‐
voted/gender-‐politics-‐with-‐margaret-‐thatcher/page/3/	  

Mynd 4: Margaret Thatcher 

 

Margaret ólst upp á tíma það sem konur voru nánast þjálfaðar til að líta út á sérstakan 

hátt, hárið var rúllað upp, þar yfir borinn lagningarvökvi og hárið síðan blásið upp. 

Greiðsla þessi varð mjög þekkt og varð að vissuleiti hluti af þeirri ímynd sem 

einkenndi Thatcher, greiðslan var gjarnan kölluð hjálmshárið eða á ensku „the helmet 

hair“9. Þessi aðferð gefur hárinu vissa stærð og það helst stíft og fullkomið. Í framboði 

Thatcher var tekin ákvörðun um að fjarlægja alla aukalega skrautmuni, það eina sem 

hún hélt eftir var perlufesti, sem eiginmaður hennar, Denis hafði fært henni að gjöf 

þegar tvíburar þeirra hjóna fæddust. Einnig var hún gjörn á að klæðast skyrtum með 

áföstu slifsi, til þess að geta hnýtt slaufu sem  kallast „pussybow“. Ímynd hennar var 

hörð enda hafði hún viðurnefnið „the Iron Lady. Með bláum drögtum undirstrikaði 

hún fyrir alvöru og að hún væri til í slaginn, en með slaufunni gaf hún til kynni mýkri 

hliðina.10 Þessi ímynd er þekkt sem hið íhaldsama útlit kvenna í áhrifastöðum. 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9	  Höfundur	  óþekktur,	  „The	  Platinum	  lady:	  Margaret	  Thatcher	  still	  perfectly	  coiffed	  on	  her	  87th	  
birthday“,	  MailOnline,	  13.	  október	  2012,	  sótt	  3.	  janúar	  2013,	  
http://www.dailymail.co.uk/news/article-‐2217338/The-‐Platinum-‐lady-‐Margaret-‐Thatcher-‐
perfectly-‐coiffed-‐87th-‐birthday.html	  
10	  Lauren	  Paxman,	  „Dressing	  the	  Iron	  Lady:	  Margaret	  Thatcher´s	  wardrobe	  was	  every	  bit	  as	  
savvily	  contrived	  as	  that	  famous	  voice“,	  MailOnline,	  12.	  desember	  2011,	  sótt	  3.	  janúar	  2013,	  
http://www.dailymail.co.uk/femail/article-‐2073191/The-‐Iron-‐Lady-‐Margaret-‐Thatchers-‐
wardrobe-‐bit-‐contrived-‐voice.html	  

Áhrif Lita 

 

Litir spila stóran þátt í því sjónarspili sem fatnaður er.  Þegar við sjáum vissa liti þá 

framkalla þeir viss efnafræðileg viðbrögð og ýta undir vissar tilfinningar.11 Rauður 

litur bendir okkur á hættu, t.d. umferðarljós og einnig má nefna í dýraríkinu gefa litir 

oft til kynna hvort að skriðdýrin séu eitruð eður ei. Mikilvægt er að velja litina rétt 

þegar koma á einhverju til skila og þá sérstaklega þegar fólki sækist eftir valdastöðum, 

hvort sem er í stjórnmálum eða viðskiptum.  Sem dæmi má hér nefna að  áhrifamikið 

fólk er sjaldan klætt bleikum lit en bleikur litur gefur til kynna rómantík og er sagður 

hafa róandi áhrif.12 
"there's some thought to it. I love pink and I have a beautiful pink outfit. But I rarely will 
wear that to high-powered meetings because I don't want the first impression to be 'how 
sweet' because I'm not there to be sweet. You do have to be careful because colors and 
styles set the tone for how a person perceives or receives you."13 

 

Blár litur er afar vinsæll meðal frambjóðenda í stjórnmálum. Dimmblár gefur til 

kynna að einstaklingurinn sé gáfaður, heilsteyptur og honum sé hægt að treysta.14 Blár 

litur er mjög pólitískur og maður sér hann gjarnan í jakkafötum og drögtum hjá 

stjórnmálamönnum. Blár litur er gjarnan tengdur við karlmennsku, börn eru frá 

ungum aldri flokkuð eftir litum, stelpur í bleiku og strákar í bláu og eru þetta einu 

kynbundnu litirnir, eins og sjá má í markaðssetningu fjölmörgra fyrirtækja. Tískan 

hefur vissa þráhyggju þegar það kemur að kynjum, hún skilgreinir og endurskilgreinir 

mörk kynjanna,15 til gamans má geta, í byrjun tuttugustu aldarinnar, fyrir fyrri 

heimstyrjöldina, gengu strákar í bleiku, sem var þá álitinn sterkari og ákveðnari litur 

en stelpur voru íklæddar bláum lit, sem þá var talinn vera viðkvæmari.16 Blár litur 

hefur verið og er afar vinsæll hjá konum í stjórnmálum. Jóhanna Sigurðardóttir sést 

iðulega í svörtum og hvítum tónum eða í bláum og fjólubláum. Fjólublár litur getur 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11	  Kristen	  Palana,	  „Between	  the	  lines:	  How	  politicians	  use	  color	  psychology	  to	  win	  your	  votes“,	  
The	  Lamp,	  28.	  febrúar	  2012,	  sótt	  12.	  desember	  2012.	  
http://www.thelampnyc.org/2012/02/28/between-‐the-‐lines-‐how-‐politicians-‐use-‐color-‐
psychology-‐to-‐win-‐your-‐votes/	  
12	  David	  Johnson,	  „Color	  Psychology“,	  infoplease,	  2007,	  sótt	  15.	  desember	  2012,	  
http://www.infoplease.com/spot/colors1.html	  
13	  Marylynne	  Pitz,	  „Power	  wear:	  Women	  in	  politics	  need	  to	  strike	  balance	  between	  style,	  
authority,	  experts	  say“,	  Pittsburgh	  Post-‐Gazette,	  11.	  desember	  2006,	  sótt	  14.	  desember	  2012,	  
http://www.post-‐gazette.com/stories/sectionfront/life/power-‐wear-‐women-‐in-‐politics-‐need-‐
to-‐strike-‐balance-‐between-‐style-‐authority-‐experts-‐say-‐463151/	  
14	  Kristen	  Palana,	  „Between	  the	  lines“	  
15	  Joanne	  Entwistle,	  The	  Fashioned	  Body:	  Fashion,	  Dress	  and	  Modern	  Social	  Theory,	  Polity,	  
Cambridge,	  2000,	  bls.	  140	  
16	  Sama	  rit,	  bls.	  140	  

gefið til kynna fágun og hvítir tónar gefa til kynna hreinleika. Blár litur er, líkt og áður 

hefur verið greint frá, einn sá vinsælasti meðal stjórnmálamanna. Hann táknar ró og 

hér má einnig geta þess að það er mælt með að fólk klæðist bláum lit í 

atvinnuviðtölum þar sem hann gefur til kynna hliðhollustu. Sá litur sem deilir 

toppsæti með bláum þegar það kemur að valdaklæðnaði er svartur. Svartur er litur 

yfirvalds en getur einnig verið tengdur við undirgefni. Klæðnaður presta er dæmi um 

þetta og lýsir uppgjöf þeirra við Guð. Sumir tískuspekingar segja að ef kona gengur í 

svörtu er hún að sýna fram á vissa undirgefni við karlmenn.17 Ég tel þó sjálfur að 

svartur litur sé ekki litur sem við tengjum við undirgefni  heldur sé hann frekar 

afgerandi og litur styrks, áhrifa og stöðu. 

 

Karlægt umhverfi 

 

Manneskjan er hjarðdýr og þar af leiðandi mætir fólk mikilli gagnrýni og mótlæti 

þegar það sker sig úr hópnum. Það er í eðli manneskjunnar að hræðast það sem er 

ókunnugt og jafnvel ráðast á það. Sem dæmi þessa man ég eftir atviki frá 

uppvaxtarárum mínum, þegar nokkrir drengir veiddu máv og spreyjuðu bakið á honum 

bleikt. Þeir slepptu honum síðan aftur út í sjóinn og flaug hann til hinna mávanna. 

Þegar hann kom að flokknum réðust hinir mávarnir á hann og drápu  vegna þess að 

hann skar sig út úr hópnum. Mögulega mætti líkja þessu við það þegar konur voru að 

taka sín fyrstu skref  á atvinnumarkaðnum, þó ekki á jafn afgerandi hátt. Á þeim tíma 

þegar konur fóru fyrst að láta til sín taka í valda- og stjórnunarstöðum, voru viss 

kvenleg gildi í hávegum höfð í samfélaginu sem þó voru ekki jafn þekkt í hinu 

karllæga umhverfi sem þær nú tilheyra. Ingibjörg Benediktsdóttir, fyrrum forsetti 

Hæstaréttar, minnist á í tengslum við það þegar Guðrún Erlendsdóttir, sem fyrst 

kvenna var skipuð dómari við Hæstarétt, var í fyrsta sinn að ganga inn í dómsal þar 

sem málflutningur skyldi fara fram í Hæstarétti:  
“Hún er að fara í fyrsta skipti niður tröppurnar, niður í dómsalinn ... yngsti dómarinn fer 
alltaf aftast ... hún er yngsti dómarinn.  Hún er öftust og þá allt í einu hrópar hún þegar 
þeir eru um það bil að fara: „Bíddu, bíddu, bíddu, ég á eftir að varalita mig“ og hún sagði 
bara: „Þeir horfðu allir bara svona“, [segir Ingibjörg og sýnir brugðinn svip]. Þeir voru nú 
fimm þá og  þeir höfðu aldrei upplifað svona. Og þetta er svo góð saga sko þetta sýnir svo 
mismuninn á kynjunum. Þeir vissu ekki hvaðan á sig stóð veðrið; þeir urðu að hinkra á 
meðan einn dómarinn þurfti að varalita sig.“18 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
17	  David	  Johnson,	  „Color	  Psychology“	  
18	  Viðtal	  1	  (20.	  nóvember	  2012).	  Viðtal	  höfundar	  við	  Ingibjörgu	  Benediktardóttur.	  

Sagan sýnir glögglega það tvöfalda siðgæði sem var í gangi.  Konan var orðin jöfn 

karlmanninum í starfi en á öðrum sviðum voru kynin enn skilgreind á mjög ólíkan 

hátt. Ingibjörg nefnir einnig að þegar dómurum Hæstaréttar sé boðið í móttökur eða 

boð að þá geti karlmennirnir oftast farið beint úr vinnunni en konur þurfi oftast að fara 

heim og gera sig tilbúnar.  

 Í tímaritum og fjölmiðlum í dag er konum ráðlagt að aðlaga sig að 

karlmannlegri hugsun en á sama tíma er þeim sýnt hvernig þær eiga að líta á líkama 

sinn og hvernig þær eiga að sýna hann í samræmi við það hvernig karlmenn túlka 

kvenleika.19 Þegar kona stígur sín fyrstu skref í umhverfi þar sem karlæg gildi eru 

ríkjandi þá finnur hún líklegast þörf til að aðlagast umhverfinu, bæði í lita og í 

klæðavali. Að standa út úr útlitslega er ekki það sem er leitast eftir á valdamiklum 

atvinnustöðum og að draga athygli að líkama sínum getur haft neikvæðar afleiðingar í 

för með sér. Með því að sýna kynþokka er hætt á að einstaklingurinn verði hlutgerður. 

Þó að bæði kyn búi við þá hættu að vera hlutgerð þá er þetta stærra vandamál meðal 

kvenna.20 Þegar manneskjan er hlutgerð þá er ekki lengur litið á líkamann sem part af 

manneskjunni heldur er litið á hann sem hlut.21 Hið hefðbundna útlit eða form sem 

einkennir valdastöður eru jakkafötin. Jakkaföt leggja á sama tíma áherslu á líkama 

karlmannsins og auka á og upphefja karlmennsku hans.22 Hið kvenlega svar við þeirri 

samsetningu er dragtin eða buxnadragtin. Framakonur af eldri skólanum klæða sig 

gjarnan í það sem kallast „the power suit“ (valdadragtin) og aðlaga þær þannig hina 

hefðbundnu ímynd valdakarla, jakkafötin, að kvenlíkamanum.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
19	  Diane	  Crane,	  Fashion	  and	  it´s	  social	  agendas:	  Class,	  Gender,	  and	  Identity	  in	  Clothing,	  Útgáfa	  15,	  
The	  University	  of	  Chicago	  Press,	  Chicago,	  2000,	  bls.	  203	  
20 Regan A. R. Gurung, Carly J. Chrouser, „Predicting Objectification: Do Provocative Clothing and 
Observer Characteristics, Sex Roles, ritstjóri ekki greindur, University og Wisconsin-Green Bay, Green 
Bay USA, 2007, bls. 92	  
21	  Regan A. R. Gurung, Carly J. Chrouser, „Predicting Objectification“, bls. 91	  
22	  Joanne	  Entwistle,	  The	  Fashioned	  Body,	  bls.	  141	  

Mynd 5: Melanie Griffith í hlutverki Tess McGill, 

úr kvikmyndinni Working Girl 
 

Valdadragtin er gjarnan dregin fram við mikilvæg tilefni þegar kona þarf að mæta á 

mikilvæga fundi eða þarf að fá sínu framgengt. Valdadragtin kom fyrst fram um 

miðjan sjötta áratuginn. Aðal hugmyndafræðin  bakvið dragtina voru ýktar axlir sem 

gefa líkamanum ákveðið V-lag og ýta undir karlmannlegt yfirbragð. Konur voru 

hvattar til að laga sig að karlmannlegri ímynd í gegnum karlmannlegan klæðnað og 

tileinka sér þannig yfirbragð yfirvalds.23 

 Menningin og þróunin hafa gert það að verkum að framboð á fatnaði og vörum 

er töluvert meira hjá konum en körlum. Valið á klæðnaði er fjölbreyttara og einnig 

hafa þær fjölbreyttara val þegar það kemur að hárgreiðslu og svo auðvitað val á 

snyrtivörum.  Konan getur hvort tveggja undirstrikað kvenleika sinn og kynferði sem 

og falið hann.24 Þessi eiginleiki gætur verið kostur en getur einnig valdið vandamálum. 

Með fjölbreyttara vali er meiri líkur á „glappaskotum“ þar sem oftar en ekki eru til 

óskráðar reglur um hvaða teljist viðeigandi klæðnaður. Í samtali mínu við Ingibjörgu 

Benediktsdóttur spurði ég hvort einhverskonar reglur eða skyldur væru til um klæðnað 

kvenna sem starfa í dómskerfinu.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
23	  Höfundur	  ekki	  greindur,	  „Turning	  Points:	  Power	  Suit“,	  Vogue,	  dagsetning	  birtingar	  ekki	  gefin	  
upp,	  sótt	  16.	  desember	  2012,	  http://www.vogue.com/voguepedia/Power_Suit	  
24	  Peter Glick, Cathryn Johnson, Sadie Larsen, Heather Branstiter, „Evaluations of sexy women in low- 
and high-statur jobs“, Psychology of Women Quarterly, ritstjóri ekki greindur, Blackwell Publishing, 
USA, 2005, bls. 389	  

Ingibjörg kvað slíkar reglur vera óljósar og byggði frekar á því sem myndi teljast til 

almennar skynsemi: 
„Það eru svona vissar reglur sem gilda þó að þær séu ekki skriflegar, ... þú mætir formlega 
klæddur, sem verjandi og  sem sækjandi. Lögmennirnir mæta penir.“25 
 

Vandamálið við óskráðar reglur um vinnufatnað er það að þegar valmöguleikarnir eru 

margir eru góðar líkur á að það endi í vitlausu vali.  Þó að fatnaðurinn sé réttur getur 

förðun til að mynda verið of mikil. Samkvæmt rannsóknum þá tengir fólk konur sem 

klæða sig kynferðislega við önnur störf en ábyrgðarstörf. 
„ ... the sexy woman subtype is viewed as compatible with lower-status, stereotypically 
feminine occupations ... service-orientaed jobs in which women are axpected to cater to 
men (e.g., flight attendants, restaurant servers, receptionists), for which sexiness is may be 
part of the image associated with the job26 
 

Hér er átt við að kynferðið komi í veg fyrir að konan geti mögulega verið tengd við 

eitthvað karllægt. Með því að vera í einhverju flegnu og stuttu  með kynþokkafulla 

förðun eru góðar líkur á að hún verði hlutgerð s.s. að líkami hennar taki athyglina frá 

hæfni hennar og getu. Ímynd hennar gefur til kynna að hún sé óhæf í ábyrgðar- eða 

stjórnunarstöðu.27 En eins og kemur fram hér að ofan fram hér að ofan þá getur 

kynferði skapað þá áhættu að einstaklingurinn verði hlutgerður, að líkaminn sé ekki 

lengur partur af persónunni. 

 Konur virðast vera meira undir smásjánni heldur en karlmenn.  Það er ekki 

einungis verið að rýna í hvernig konan sinnir starfi sínu heldur einnig hvernig hún ber 

sig og klæðir. Fólk virðist vera viðkvæmara fyrir að kona sé ekki alveg fullkomlega 

tilhöfð þótt á sama tíma sé karlkyns samstarfsmaður hennar ekki sjálfur fullkominn til 

fara. Gerum við meiri væntingar til kvenna þegar að það kemur að ímynd? Það gæti 

verið að við setjum tvöfalda staðla á konurnar í sviðsljósinu, við viljum að þær sinni 

starfinu sínu af bestu getu en á sama tíma virðist sem við gerum vissar kröfur til þeirra 

um að viðhalda ákveðinni ímynd, að minnsta kosti meiri kröfur en  gerðar eru til  

karlmanna. 
 "Men can have dandruff dripping down their shoulders, but if a woman has a run in her 
pantyhose, everyone notices it," - Robin Bernstein28 
 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
25	  Viðtal	  1	  (20.	  nóvember	  2012).	  Viðtal	  höfundar	  við	  Ingibjörgu	  Benediktardóttur.	  
26	  Peter Glick, Cathryn Johnson, Sadie Larsen, Heather Branstiter, „Evaluations of sexy women in low- 
and high-statur jobs“, bls. 390	  
27	  Peter Glick, Cathryn Johnson, Sadie Larsen, Heather Branstiter, „Evaluations of sexy women in low- 
and high-statur jobs“,bls. 390	  
28	  Marylynne	  Pitz,	  „Power	  wear“	  

Tískuritstjóri hjá Washington Post, Robin Givhan sagði, aðspurð um hvert væri hið 

rétta útlit fyrir konur í stjórnmálum, að við vildum í meginatriðum að þær væru 

aðlagandi án þess að draga athygli að klæðaburði sínum og að þær þær væru ekki of 

karlmannlegar og alls ekki of stelpulegar.29 Þetta gefur til kynna hversu miklar 

væntingar og kröfur við gerum til valdakvenna sem lýsa má best sem línudansi, þar 

sem auðvelt er að stíga feilspor. 

 
Ímynd kvenna í valdastöðum í samtímanum 
 
Klæðaburður kvenna í valdastöðum á tuttugustu og fyrstu öldinni er jafn misjafn og 

flóran er mikil, enda hefur staða konunnar breyst mikið með árunum. Í þessum kafla 

mun ég skoða og fjalla um nokkrar innlendar og erlendar konur í valdastöðum. Í 

umfjölluninni  mun ég leitast við að  leysa upp vefnaðinn og athuga hvaða gyllti 

þráður tengir útlit þeirra og athuga hvort það séu í raun enn þræðir sem tengja þær.  

Töluvert hefur breyst frá tíma Margaret Thatcher og Vigdísar Finnbogadóttur 

klæðaburðurinn er orðinn töluvert fjölbreyttari. Til þess að rýna betur inn í heim 

kvenna í valdastöðum og fá svör um hvort það séu í raun enn einhverjar reglur um 

klæðaburð kvenna í valdastöðum í dag og hver séu mörkin um hvað sé leyfinlegt, þá 

voru tekin viðtöl við fjórar valdakonur frá mismunandi geirum. Viðmælendur mínur 

voru þær Katrín Jakobsdóttir menntamálaráðherra, Lilja Dóra Halldórssdóttir forstjóri 

Lýsingar hf., Martha Eiríksdóttir framkvæmdarstjóra Kreditkorts og Ingibjörg 

Benediktardóttir fyrrum forseta Hæstaréttar og núverandi hæstaréttardómari. Allir 

fjórir viðmælendurnir sem ég ræddi við, hitti ég annað hvort á þeirra vinnustað eða 

beint eftir vinnu, þær mættu allir til leiks í persónulegum klæðnaði og sögðust þær 

allar leitast eftir vissum þægindum þegar það kæmi að klæðavali.  Svo virðist sem hin 

þekkta valdadragt sé  hægt og rólega að deyja út. Í samtali mínu við Mörthu 

Eiríksdóttur, spurði ég hana að því hvort hún ætti slíkar flíkur eða sambærilegar, 

svaraði hún því neitandi og sagðist ekki hafa notað slíka dragt síðan um lok tíunda 

áratugarins. Hún mætti á fund okkar beint eftir vinnu í karrígulum kjól með litríkt 

hálsmen laus við þá ímynd sem við tengjum við yfirvald og sagði meðal annars að hún 

væri:  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29	  Höfundur	  ekki	  gefinn	  up,	  „Fashion	  is	  political“,	  International	  Museum	  of	  Women,	  útgáfa	  ekki	  
gefinn	  upp,	  sótt	  13.	  desember	  2012,	  http://www.imow.org/wpp/stories/viewStory?storyid=933	  

„...ekki mikið fyrir það að vera á rosa háum skóm ...,  ég þarf að getað hlaupið áfram í 
vinnunni og hreyft mig frjáls en samt finnst mér skemmtilegt að vera smart ... þægindi og 
eligans, ég legg svolítið mikið upp úr því að klæða mig vel“30 
 

Mætti segja að Martha sé vottur um þær breytingar sem hafa átt sér stað, það er 

að segja að hún sé partur af þeim hópi kvenna sem telja sig ekki knúna til þess 

að klæða sig upp í valdið en þó finnast fjölmargar konur sem viðhalda gömlum 

gildum þegar kemur að því að nota klæðaburð sem stöðutákn. Hér má meðal 

annars nefna Jóhönnu Sigurðardóttur forsætisráðherra og Angelu Merkel, 

kanslara Þýskalands. Jóhanna Sigurðardóttir vann sem flugfreyja hjá Loftleiðum, 

árin 1962-197131 og hefur að vissu leiti haldið í þann klæðnað sem einkenndi þá 

daga. Líkt og Margaret Thatcher sést Jóhanna oftast í hinum klassíska 

dragtarjakka og með blásið hár.  

    
Mynd 6: Jóhanna Sigurðardóttir í einkennisbúning Loftleiða Mynd 7: Jóhanna Sigurðardóttir 

 

Eins og flestar af hennar stallsystrum brýtur Jóhanna þetta íhaldssama útlit upp með 

aukahlutum og þá gjarnan stórum og grófum hálsmenum eða öðrum gerðarlegum 

skartgripum. Frávik frá hinu klassíska  litavali í íhaldssömum klæðaburði er fataval 

kanslara Þýskalands, Angelu Merkel. Mikið hefur verið rætt um klæðaval Merkel þar 

sem hún gengur nánast ávallt í sömu dragtinni, sem hönnuð er af þýska 

fatahönnuðinum Bettina SchoenBach. Það sem er einna merkilegast við fataval Angelu 

Merkel eru litirnir en kanslarinn virðist eiga þessa sömu dragt í nánast öllum 

litaskalanum. Til að vekja athygli á þessu  áhugaverða litavali gerði hollenski grafíski 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
30	  Viðtal	  2	  (19.	  nóvember	  2012).	  Viðtal	  höfundar	  við	  Mörthu	  Eiríksdóttir.	  
31	  Jóhanna	  Sigurðardóttir,	  forsætisráðherra,	  Forsætisráðuneytið,	  útgáfuár	  ekki	  gefið	  upp,	  sótt	  31.	  
desember	  2012,	  http://www.forsaetisraduneyti.is/radherra/um-‐radherra	  	  

hönnuðurinn, Noortje van Eekelen, litaspjald, þar sem Merkel er raðað upp í líkingum 

við hið fræga litaspjald Pantone. 

 
Mynd 8: Angela Merkel 

 

Íhaldssamur klæðaburður og ímynd Merkel gæti verið henni til trafala. Þrátt fyrir að 

leika sér með liti þá er ímynd hennar frekar stíf og minnir mögulega á tíma sem runnið 

hefur sitt skeið, það er ímynd yfirvalds eða hástéttar af gamla skólanum. Robb Young 

gaf nýverið út bók, þar sem hann rannsakaði fatnað fimmtíu kvenna í valda- og 

áhrifastöðum og hann hafði þetta að segja, þegar hann var spurður um Merkel: 

"Her static wardrobe can be perceived as an honest reflection of her political persona—a 
no-nonsense, rational woman," says Mr. Young. "But the same unwavering resolve to 
maintain this habitual, signature style could be a liability among certain voters aching for 
signs of change."32 
 

Við það að notast við of íhaldssaman fatnað án breytinga, getur viðkomandi, 

ómeðvitað gefið til kynna visst yfirstéttar yfirbragð, sem getur skapað áhættu þegar 

unnið er á opinberum vettvangi, það er að segja ekki hjá einkareknum fyrirtækjum 

heldur opinberum stofnunum. Með því að klæðast á íhaldssaman hátt eða í fatnaði sem 

tengdur er við yfirstéttir getur viðkomandi skapað viss bil á milli sín og fólksins. Fólk 

vill almennt geta fundið tengingu við yfirvaldið  og að það sé að vinna því í hag. Þegar 

frambjóðendur fara til dæmis á fund við meðlimi verkalýðsfélaga vilja þeir koma fram 

sem hinn hefðbundni meðalmaður, í bláum skyrtum og með ermarnar upprúllaðar.33 

Dæmi um áhugaverða þróun í fatavali yngra fólks í valdastöðum, er Agnes Malczak. 

Agnes var kosin aðeins 24 ára gömul á þing í Þýskalandi 2009  og er afar óhefðbundin 

í útliti þar sem hún er með eldrautt hár, notar„gothic“ augnblýant og er með göt bæði í 

nefi og í vörum. Hún minnir óneitanlega á karakter úr vampírusögu. Hún er ekki 

einungis þar upp á punt né til krydda uppá flokkinn og svo virðist sem flestir séu hættir 

að hneykslast og jafnokar hennar eru farnir að meðtaka hana.34 

 
Mynd 9: Agnes Malczak 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32	  Renuka	  Rayasam,	  „The	  Adviser	  Behind	  Anglea	  Merkel´s	  Blazer“,	  The	  Wall	  Street	  Journal,	  31.	  
maí	  2012,	  sótt	  2.	  janúar	  2013,	  
http://online.wsj.com/article/SB10001424052702303448404577412090096632910.html	  
33	  Kristen	  Palana,	  „Between	  the	  lines“	  
34	  Raquel	  Laneri,	  „Power	  Dressing:	  Hillary	  Clinton,	  Angela	  Merkel	  And	  The	  Way	  Women	  Leaders	  
Dress	  For	  Success“,	  Forbes,	  9.	  september	  2011,	  sótt	  3.	  janúar	  2013,	  
http://www.forbes.com/sites/raquellaneri/2011/09/09/power-‐dressing-‐a-‐conversation-‐about-‐
politics-‐and-‐fashion-‐with-‐robb-‐young/	  

Þó að klæðaburðurinn sé frjálslegri undir vissum kringumstæðum þá geta formlegar 

reglur um klæðaburð verið töluvert strangari þegar kemur að vinnustaðnum eins og 

Katrín Jakobsdóttir menntamálaráðherra fékk að finna fyrir, þegar hún fékk nú fyrir 

skemmstu vinsamleg tilmæli frá forseta Alþingis ásamt Árna Johnsen þingmanni 

Sjálfstæðisflokksins, um að fara úr lopapeysum sem þau skörtuðu í þingsalnum. Katrín 

sagði í fjölmiðlum aðspurð um tilmælin: „Þetta voru vinsamleg tilmæli en maður 

hlýðir alltaf forsetanum.35 Í samtali mínu við Katrínu, sagðist hún ekki sjá eftir þeirri 

ákvörðun að vera í peysunni en henni hafi fundist áhrifin sem peysan hafði vera frekar 

áhugaverð, fólki hafi skipast í tvær fylkingar, annars vegar fólk sem var á móti því að 

klæðast megi lopapeysu á þingi og svo hins vegar fólk sem vildi ekki að hún færi úr 

henni:   
„nei, nei ... þetta er rosafalleg lopapeysa, hún er ekki venjuleg ... hún er mjög sérstök 
og er prjónuð á mig og ég stend alveg með því, sko en þetta vekur mann til 
umhugsunar, hvað þetta einhvern veginn kveikir í fólki ... hún er mjög sparileg, þessi 
lopapeysa ... ég gæti líka alveg mætt í henni, líka á mjög hátíðleg tækifæri og liðið 
alveg vel, alveg eins og þegar Vigdís Finnbogadóttir mætti ... í lopakjólnum og mér 
fannst fólk einhvern veginn ... þarna var bara verið að horfa á það að eitthvert efni, 
lopi, væri bara ekki í lagi en auðvitað skiptir máli hvernig flíkin er, að fólk sé 
snyrtilegt.“36 
 

Reglur um klæðaburð á Alþingi eru töluvert strangar og þó að konur hafi meira frelsi í 

klæðavali er greinilegt að peysufatnaður telst þar vera óviðeigandi.  Við erum að 

færast inn í frjálsari tíma og það sést einnig í fatavali og það sést greinilega á 

klæðavali Katrínar Jakobsdóttur. Hún er fullkomlega laus við allt það sem hefur 

einkennt einkennisbúning fólks í valdastöðum. Dragtin, jakkafatajakkinn og 

herðapúðarnir eru hvergi sjáanlegir. Þægindi virðast vera það sem hún leitast eftir í 

fatavalinu hjá sér enda sést hún iðulega í ýmiss konar prjónuðum og ofnum fatnaði. 

Ennfremur ef  litið er á ljósmyndir af Katrínu þá virðist vera að hún sé tengdari 

almenningi í klæðnaði, laus við allt yfirvald og valdsmannlegt fas.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
35	  Höfundur	  ekki	  gefinn	  upp,	  „Menntamálaráðherra	  rekinn	  úr	  vestfirskri	  lopapeysu	  á	  Alþingi“,	  
Vísir,	  19.	  desember	  2012,	  sótt	  3.	  janúar	  2012,	  http://www.visir.is/menntamalaradherra-‐rekinn-‐
ur-‐vestfirskri-‐lopapeysu-‐a-‐althingi/article/2012121218848	  
36	  Viðtal	  3	  (7.	  janúar	  2013).	  Viðtal	  höfundar	  við	  Katrínu	  Jakobsdóttur	  

                                            Mynd 10: Katrín Jakobsdóttir 

Spurningin er hvort að þetta sé það sem koma skal, það er að segja hvort 

klæðnaðurinn sé að verða meiri persónubundinn og hvort að mörkin séu að færast til? 

Svo virðast að með yngri fólki að sé opnara hugarfar og áherslurnar séu aðrar. Í 

samtali mínu við Katrínu, sagði hún að tímarnir væru búnir að breytast og helstu 

ástæðurnar fyrir því væru að með jafnara kynjahlutverki þá skapast meiri frelsi í 

fatnaði.37 Hérna áður fyrr var nokkurn veginn hægt að lesa í klæðaburðinn:  
„ ... frá hægri arminum þær völdu frekar dragtir, síðan mátti alltaf sjá konur frá vinstri 
arminum voru alltaf með stór sjöl og stóra skartgripi ... þetta voru einkennisbúningar 
kvenna úr ólíkum pólitískum flokkum, eiginlega.“ 38 
 

Ólíkt í dag, þar sem það er búið að brjóta töluvert upp á þetta og að konur væru frekar 

að leggja meira uppúr því að skapa sér, sinn eigin stíl: 
„Mér finnst stjórnmálamenn að sumir leiti hafa svolítið frelsi ... fólk er að kjósa 
einhverja karaktera, einhvern veginn til starfa. Það vill alveg fá smá dínamík.“39 
 

En, vissulega eru velsæmismörk, þó að línan sé að einhverju leiti óskýr. Katrín telur 

það, að svo lengi sem fólk er snyrtilegt og vel til fara, þá sé hægt að samþykja 

klæðaburðinn en með þessi óljósu mörk, þá eru það öfgarnar sem geta verið til trafala: 
„ ... ég held að ef fólk færi að mæta hérna, í ráðuneytið, í einhverjum latexkjólum ... þá 
myndi maður alveg hafa einhverja skoðun á því en snyrtilegar gallabuxur við eitthvað 
snyrtilegt, mér finnst það allt í góðu en bara að fólk sé ekki bara að storka eða... flegið 
niður á nafla eða mæti hér í hlýrabol ... því að við erum öll í einhverju þjónustuhlutverki 
eins og hér í þessu húsi, við eigum að vera einhverjir þjónar almennings, þá eigum við 
að vera snyrtileg og ekki særa almenning.40 
 

Hún segist einnig að hún hafi mætt nokkuð oft þeirri gagnrýni, að fólk telji hana klæða 

sig unglega, sem geti verið slæmt, því að þá ertu kominn með stimpil sem eilífðar 

unglingur og út frá þeirri skoðun, taki fólk henni ekki jafn alvarlega og í raun reyni 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
37	  Viðtal	  3	  (7.	  janúar	  2013).	  Viðtal	  höfundar	  við	  Katrínu	  Jakobsdóttur	  
38	  Viðtal	  3	  (7.	  janúar	  2013).	  Viðtal	  höfundar	  við	  Katrínu	  Jakobsdóttur	  
39	  Viðtal	  3	  (7.	  janúar	  2013).	  Viðtal	  höfundar	  við	  Katrínu	  Jakobsdóttur	  
40	  Viðtal	  3	  (7.	  janúar	  2013).	  Viðtal	  höfundar	  við	  Katrínu	  Jakobsdóttur	  

hún frekar að blandast inn í hópinn til þess að sleppa við óþarfa athygli frá 

fjölmiðlum41  

Aðspurð út í þá athygli sem almenningur veitir þeim, um hvort henni, Katrínu, finnist 

það að konur séu líklegri til þess að lenda undir smásjá almennings, þá telur hún svo 

vera. Því að konan hefur töluvert fjölbreyttara val á útlit en flestir karlmenn og það sé í 

raun munur á klæðnaði karlmannanna en það eru í raun einungis fagaðilar sem sjá 

þann áherslumun. Í augum almenning, séu þeir bara karlar í jakkafötum.42 Þó að 

fatnaðurinn hafi töluvert breyst í stjórnmálum og sú karllæga ímynd sem hefur af vissu 

leiti markað ímynd kvenna í stjórnmálum, þá telur hún að staðan sé ekki alveg sú sama 

í viðskiptageiranum. Þar fyrirfinnist enn vottur af karllægri ímynd og þá sérstaklega ef 

kona situr ein meðal karlmanna í stjórn fyrirtækis.43 

Lilja Dóra Halldórsdóttir, forstjóri Lýsingar hf. sagði í samtali okkar að hún teldi 

ástæðuna fyrir þeirri þróun að vinnuklæðnaður kvenna væri orðin óformlegri og 

frjálslegri, lægi í aukningu þeirra á atvinnumarkaðnum: 
„ ... vinnustaðir almennt, eru að verða óformlegri, í tengingu við tíðarandann og 
örugglega af því að konur eru náttúrulega orðinn helmingur af starfskraftinum inn í 
fyrirtækinu, í öllum stöðum og þær taka með sér, held ég, svona, „demilítaræsa“ 
hlutina.“44 [hér er á við orðið enska orðið demilitarise, sem þýðir að afvopna] 
 

Hún telur þessa þróun vera til hins betra en telji þetta vera mjög bundið við fyrirtæki, 

deildir og þá sérstaklega munurinn á opinberu eða einkafyrirtæki: „það er alveg skýr 

munur, mjög skýr munur.“45 Hún telur að lögfræðistéttin sé enn frekar íhaldssöm og 

karllæg og í vissum stéttum sé frekar langt í land, því að í mörgum af þessum 

íhaldssömu geirum séu breytingar ekki góðar og í raun ekkert sérstaklega velkomnar.46 

Innan veggja fyrirtækis síns, segir hún að ímyndin sé tengdari samtímanum og í raun 

ein regla sem gildir: það að vera snyrtilega til fara. Hún segist alls ekki meta fólk út frá 

því hvernig það líti út, þegar ég spurði hana út í hvort að kynþokki gæti mögulega 

verið eitthvað sem gæti hamlað einstaklingnum til baka í starfi sínu: 
„ ... ég myndi alveg þola manneskju sem væri í bakstöðu að klæða sig nánast eins og 
henni sýndist held ég. Ég myndi sjálfsagt gera athugasemdir ef þetta væri einhver að 
taka á móti viðskiptavinum.“47 
 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
41	  Viðtal	  3	  (7.	  janúar	  2013).	  Viðtal	  höfundar	  við	  Katrínu	  Jakobsdóttur	  
42	  Viðtal	  3	  (7.	  janúar	  2013).	  Viðtal	  höfundar	  við	  Katrínu	  Jakobsdóttur	  
43	  Viðtal	  3	  (7.	  janúar	  2013)	  Viðtal	  höfundar	  við	  Lilju	  Dóru	  Halldórsdóttir	  
44	  Viðtal	  4	  (9.	  janúar	  2013)	  Viðtal	  höfundar	  við	  Lilju	  Dóru	  Halldórsdóttir	  
45	  Viðtal	  4	  (9.	  janúar	  2013)	  Viðtal	  höfundar	  við	  Lilju	  Dóru	  Halldórsdóttur	  
46	  Viðtal	  4	  (9.	  janúar	  2013)	  Viðtal	  höfundar	  við	  Lilju	  Dóru	  Halldórsdóttur	  
47	  Viðtal	  4	  (9.	  janúar	  2013)	  Viðtal	  höfundar	  við	  Lilju	  Dóru	  Halldórsdóttur	  

Af þessu má ef til vill draga þá ályktun útlit geti raunverulega verið ástæða fyrir 

slæmu gengi í starfi.  Í stjórnmálum getur útlit haft í för með sér að almenningur verði 

gagnrýnni á störf einstaklinga sem kjörnir hafa verið til þess að gæta hag almennings, 

meðan að í einkafyrirtækjum er hættan sú að visst útlit leitt til þess að viðkomandi fái 

ekki brautargengi í því að vera ímynd fyrirtækisins eða hitta viðskiptavini þess. Að 

lokum hafði Lilja Dóra þetta að segja, þegar hún var aðspurð um hvort að of mikill 

kynþokki gæti í raun haft einhverja áhættu með sér og hvort tengja mætti það 

mögulega við að leggja of mikið upp úr ímynd sinni: 
 
„Þegar þú ert með manneskju sem að mjög greinilega hengir sitt, svona, sjálfsmat og 
gildi, utan á sig ... það er greinilega mjög mikilvægt fyrir sjálfsmynd þessarar manneskju 
... gerir maður þá ekki ósjálfrátt ráð fyrir því að hún sé meira upptekin af þessum hlutum 
heldur en vinnunni?“48 
 

Þarna kemur það aftur fram að með frjálsleikanum skapist áhætta. Erfitt er að vita 

hvað sé eiginlega of lítið og hvað teljist vera of mikið, það gæti reynst erfitt fyrir 

einstakling sem hefur ekki mikið vit fyrir útliti að vita hvað teljist vera viðeigandi. 

 

Niðurlag 

 

Talsverð umbreyting hefur orðin á klæðaburði kvenna á atvinnumarkaðnum, þá bæði 

í einka- sem og hinum opinbera geira. Minna er um að konur finni fyrir þeirri þörf að 

aðlaga sig að karllægum gildum í klæðnaði og rekja má það til þess að konur hafa 

sótt í sig veðrið á vinnumarkaði. Með fjölbreytileika skapast meira frelsi. Með jafnara 

kynjahlutfalli virðist sem að hið áður þekkta valdmannslegt yfirbragð, jakkafötin, 

tilheyri nú frekar karlmönnum þótt enn íhaldssamari geirar. Líkt og Lilja Dóra 

minnist á hér fyrir ofan, þá eru það helst þær starfstéttir sem þróast hægt sem taka 

ekki breytingum opnum örmum. Þá er alls ekki verið að tala um að konur séu ekki 

velkomnar í þessum geirum heldur tilhneiging til þess að halda í gömul gildi og 

gamlar hefðir.  

Töluvert hefur breyst frá tímum Thatchers. Í viðtölunum fjórum lagði ég fram 

spurninguna, hvort að þeim fynndist þær knúnar til þess að klæða sig með 

karlmannlegu yfirbragði? Viðmælendurnir fjórir  svöruðu allir þeirri spurningu 

neitandi. Þær teldu að í samtímanum á Íslandi væri sú hugsun að vissu leiti úrhelt en 

mögulega enn til staðar á vissum stöðum, þá líklegast í einkareknum fyrirtækjum. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
48	  Viðtal	  4	  (9.	  janúar	  2013)	  Viðtal	  höfundar	  við	  Lilju	  Dóru	  Halldórsdóttur	  

Aðspurð út í karllæga ímynd á vinnustöðum, svaraði Katrín hana hafa verið brotna 

upp í stjórnmálum: 
 
 
„Þetta hefur alla veganna breyst í stjórnmálunum ... meira viðskiptatengt og þá heyri ég 
það til að mynda frá þeim konum sem ég þekki sem sitja í stjórnun fyrirtækja, ef þær eru 
til að mynda eina konan í stjórn fyrirtækis þá finnst þeim hreinlega meiru skipta hvernig 
þær klæða sig.“49 
 

Svo virðist vera er að í stjórnmálum sé útlitið persónuleg áhætta sem tekin er af 

einstaklingum og sem áhrif getur haft á brautargengi hans, meðan í 

einkareknum fyrirtækjum hafi útlitið haft áhrif hvort viðkomandi geti verið í 

forsvari eða komið fram fyrir hönd fyrirtækisins og hvort hún samræmist ímynd 

eða ásýnd fyrirtækisins.   Katrín taldi ástæðuna fyrir því að konur hafi fundið 

fyrir þörf til að klæða sig karllægt  vera þá að þær hafi verið og séu að blandast 

inn að klæða sig uppí valdið og draga úr því sem geri þær kvenlegar.50 

Almennt má draga þá ályktun að óskráð viðmið eða reglur sem til staðar eru í 

samfélaginu séu helst þær um klæðnað kvenna séu að búist er við því að 

einstaklingurinn hafi sjálfur vit og góðan skilning á því hvað þyki snyrtilegt á 

því hvar velsæmismörkin liggja. Það á ekki að storka. 

Aðspurð um það hvort kvenleiki og kynferði væri leyfilegt taldi  Lilja Dóra að 

kynferði væri leyfilegt ásamt ásamt flestu öðru, svo lengi að það héldist inn við 

velsæmismörk: „Það gæti alveg fallið í flokkinn að vera óviðeigandi, að þú ert 

kominn yfir einhver mörk og sama hátt að mæta í jogging gallanum og AC-DC 

bolnum.“51 Katrín taldi að að þetta gæti verið áhætta meðal meðal annars 

lögfræðinga sem og stjórnmálamanna það er að of mikið væri til þess fallið að  

draga athyglina að því frekar en störfum viðkomandi.52  

Í innganginum lagði ég fram þær spurningar um hvort að það form sem við 

tengjum við vald, traust og ábyrgð, eigi við um karlmannlegt útlit? Er þá 

kvenleiki og kynþokki fullkomlega bannaður? Eru gerðar meiri og ríkari kröfur 

til kvenna þegar að það kemur að útliti og umhirðu? Já að vissu leiti er karllægt 

útlit það sem við tengjum við yfirvald enda höfum við alist upp við þá ímynd 

og hefur þetta orðið með tímanum viss einkennisbúningur valds en það sem 

breyst hefur er að konur finna sig ekki endilega knúnar til þess að klæða af sér 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
49	  Viðtal	  3	  (7.	  janúar	  2913)	  Viðtal	  höfundar	  við	  Katrínu	  Jakobsdóttur	  
50	  Viðtal	  3	  (7.	  janúar	  2013)	  Viðtal	  höfundar	  við	  Katrínu	  Jakobsdóttur	  
51	  Viðtal	  4	  (9.	  janúar	  2013)	  Viðtal	  höfundar	  við	  Lilju	  Dóru	  Halldórsdóttur	  
52	  Viðtal	  3	  (7.	  janúar	  2013)	  Viðtal	  höfundar	  við	  Katrínu	  Jakobsdóttur	  

kvennleikann. Kvenleiki og kynþokki er alls ekki bannaður lengur á 

vinnustöðum, heldur er kominn viss frjálsleiki út frá jafnara kynjahlutfalli á 

atvinnumarkaðnum og útfrá því þurfa konur ekki lengur að aðlagast umhverfinu 

og tileikna sér visst karlmannlegt yfirbragð. En með frjálsleikanum fylgir viss 

áhætta eins og til dæmis að sýna of mikinn kynþokka getur haft það með sér í 

för að einstaklingurinn gæti verið hlutgerður eða jafnvel ekki tekinn jafn 

alvarlega í starfi. Reglan sem ríkir nú er snyrtimennska og að vita sín 

velsæmismörk. Það er undir hverjum og einum komið að hafa varann á, sem 

reynst getur erfitt fyrir þá sem hafa ekki áhuga á klæðavali eða vita ekki betur. 

Svo virðist sem að  tvöfaldur staðall gildi um konur sem og að gerðar eru meiri 

kröfur til kvenna en karla. Þær eiga aðstanda sig vel í vinnunni en samt er 

krafist vissrar ímyndar af þeim og þá sérstaklega af almenningi, sem hefur 

einstaklega gaman að rökræða klæðnað þeirra sem þekktir eru í þjóðfélaginu.  

